ՀԻՄՆԱՎՈՐՈՒՄ
«Անշարժ գույք ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk197516205][bookmark: _Hlk197516660]1․ ՀՀ գլխավոր դատախազության տեղեկատվության համաձայն 2025 թվականի փետրվարի 3-ի վճռով ՀՀ հակակոռուպցիոն դատարանը բավարարել է ՀՀ գլխավոր դատախազության հայցն ընդդեմ ՀՀ կառավարության, ՀՀ կադաստրի կոմիտեի, երրորդ անձ Բավական Գևորգյանի իրավահաջորդ Կարինե Նահապետյանի՝ Երևանի քաղաքապետի և Բավական Գևորգյանի միջև 02.05.2005թ. կնքված թիվ 465/5-ԱԳ առուվաճառքի պայմանագիրն անվավեր ճանաչելու և անվավերության հետևանքներ կիրառելու պահանջների մասին:
Վճռի հիման վրա 2025թ. մարտի 18-ին գրանցվել է Հայաստանի Հանրապետության սեփականության իրավունքը Երևան քաղաքի Գ. Հովսեփյան փողոցի հեռուստաաշտարակին հարող անշարժ գույքի նկատմամբ վկայական՝ թիվ 18032025-01-0177:
Միաժամանակ խնդրել է քննարկել հողամասերը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացնելու հարցը:
Հաշվի առնելով, որ վերոնշյալ հողամասի գործառնական նշանակությունը անտառային է, կոմիտեն գրությամբ դիմել է ՀՀ շրջակա միջավայրի նախարարությանը (այսուհետ՝ Նախարարություն վերոնշյալ անշարժ  գույքի հետագա տնօրինման վերաբերյալ դիրքորոշում տրամադրելու խնդրանքով։
Ի պատասխան 2025 թվականի մարտի 24-ի №ԴԽ//9778 գրության ՀՀ շրջակա միջավայրի նախարարությունը հայտնել է, որ «Հայանտառ» ՊՈԱԿ-ը (այսուհետ՝ ՊՈԱԿ) ուսումնասիրել է 01-009-0090-0238 (0.9062 հա) և 01-009-0090-0762 (0.0358 հա) կադաստրային ծածկագրերով հողատարածքների անշարժ գույքի նկատմամբ իրավունքների պետական գրանցման №18032025-01-0177 վկայականը (հասցե՝ ք․ Երևան, Նորք-Մարաշ, Գ. Հովսեփյան փողոց, հեռուստաաշտարակին հարող տարածք) և Բավական Գևորգյանի իրավահաջորդ Կարինե Նահապետյանի՝ Երևանի քաղաքապետի և Բավական Գևորգյանի միջև 2005 թվականի մայիսի 2-ին կնքված №465/5-ԱԳ առուվաճառքի պայմանագիրն անվավեր ճանաչելու և անվավերության հետևանքներ կիրառելու պահանջների մասին հակակոռուպցիոն դատարանի վճիռը։
Ուսումնասիրության արդյունքում պարզվել է, որ ըստ վկայականների ներկայացված կադաստրային ծածկագրերով տարածքները գտնվում են ՊՈԱԿ-ի կառավարման լիազորության ներքո գտնվող պետական սեփականություն հանդիսացող անտառային հողերում և խնդրել է վերոնշյալ կադաստրային ծածկագրերով հողատարածքները հանձնել Նախարարությանը։
2․ ՀՀ գլխավոր դատախազության տեղեկատվության համաձայն 2025 թվականի մարտի 3-ի թիվ ՀԿԴ/0067/02/24 վճռով ՀՀ հակակոռուպցիոն դատարանը բավարարել է ՀՀ գլխավոր դատախազության հայցն ընդդեմ ՀՀ կառավարության, ՀՀ կադաստրի կոմիտեի, երրորդ անձ Աշոտ Մաղաքյանի՝ Երևանի քաղաքապետի և Աշոտ Մաղաքյանի միջև 30․06.2005թ. կնքված թիվ 641/5-ԱԳ առուվաճառքի պայմանագիրն անվավեր ճանաչելու և անվավերության հետևանքներ կիրառելու պահանջների մասին:
Վճռի հիման վրա 2025թ. ապրիլի 25-ին գրանցվել է Հայաստանի Հանրապետության սեփականության իրավունքը Երևան քաղաքի Գ. Հովսեփյան փողոցի հեռուստաաշտարակին հարող 0,664 հա հողամասի նկատմամբ վկայական՝ թիվ 25042025-01-0293: 
Միաժամանակ հաշվի առնելով, որ համաձայն վճռի 0,664 հա հողամասը գտնվում է անտառային գոտում՝ կոմիտեն մշակել է «Անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեներում գտնվող պետական սեփականություն հանդիսացող անշարժ գույքը ամրացնելՆախարարությանը:
 «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 

